
2025-жылдын 19-апрелинде XII аймактык университеттер аралык 

олимпиада Б.Сыдыков атындагы Кыргыз-Өзбек эл аралык университетинде 

болуп өттү. ОшМУнун педагогика кафедрасы тарабынан педагогика (профилдүү 

эмес) адистиктер катышышты. Олимпиадада ОшТУ, ОшМПУ, ЖАМУ, МНУ, 

БатМУдан келген студенттер арасында ОшМУнун ФжМАКИ 2-курсунун кыргыз 

тили адистигиин студенттери Медербек кызы Айгерим I даражадагы диплом, 

Жаңыбаева Зайтуна III даражадагы дипломдук орундарга ээ болушту.  

 
 

2025-жылдын 15-февралында ОшМУнун педагогика кафедрасынын 

башчысы, п.и.к., доцент Г.А.Жутанова тарабынан Н. Назарбаев университети 

менен ОшМУнун ортосундагы кызматташууну бекемдөө, тажрыйба алмашуу 

максатында илимий-практикалык семинар онлайн жана офлайн форматта 

уюштурулду. Семинарга Казакстан Республикасынын Назарбаев 

университетинин профессору, философия илимдеринин PhD доктору 

Д.А.Шаматов чакырылып “Заманбап мугалим жана 21-кылымдын көндүмдөрү” 

аталыштагы лекциясын окуп берди. Семинарга ОшМУнун педагогикалык 

багытында билим алган студенттери, магистранттары, аспиранттары, жаш 

окутуучулары жана педагогика кафедрасынын жалпы профессордук- 

окутуучулук жамааты катышып, анын жүрүшү көйгөйлүү тапшырмалар, 

кызыктуу суроо-жооптор менен коштолду.  



     

2024-жыл декабрь педагогика, искусство жана журналистика институтунун 

педагогика кафедрасынын башчысы, п.и.к., доцент Гулмира Атанбековна 

Жутанова "КМШнын мыкты педагогу - 2024" эл аралык сынагында (Астана ш., 

Казакстан) өзгөчө ийгиликке жетишти! Гулмира Атанбековна өзүнүн көп 

жылдык эмгеги жана жогорку кесиптик чеберчилиги үчүн "КМШнын мыкты 

педагогу - 2024" атайын медалына жана сиңирген эмгеги жөнүндө күбөлүгүнө 

татыктуу болду. 

 

   
 

2024-жылдын 30-ноябрында ОшМУнун Аспирантура жана докторантура бөлүмү 

тарабынан "Студент жана илимий-техникалык прогресс" аттуу XI аймактык 

студенттик илимий конференция өткөрүлдү. Конференциянын XV секциясында, 

"Заманбап окутуунун технологияларын колдонуунун айрым маселелери" 

темасында, модераторлукту п.и.к., доцент Жутанова Г.А. жана катчы п.и.к., 

доцент Айдарова Ж.М. жүргүзүштү. 

Конференцияга Б.Сыдыков атындагы КӨЭАУ, К.Ш.Токтомаматов атындагы 

ЭАУ жана Б.Осмонов атындагы ЖАМУнун студенттери жана комиссия 

мүчөлөрү катышты. Студенттер илимий макалалары боюнча баяндама жасап, 

суроолор берилип, кызуу талкуу жүргүзүлдү. Акырында, студенттер жана 

комиссия мүчөлөрү менен биргеликте талкуу өткөрүлүп, I-II-III даражадагы 

дипломдор жана сертификаттар ыйгарылды. 

Конференцияда педагогика кафедрасынын профессордук-окутуучулук курамы 

жетектеген төрт студент ийгиликтерге жетишти. Алар: 

XII Коомдук жана гуманитардык илимдер секциясынан: 



I даражадагы диплом: Эргеш к.Ж. (ОшМУ), илимий жетекчиси: улук окутуучу 

Бегматов С.И. 

Заманбап окутуунун технологияларын колдонуунун айрым маселелери 

секциясынан: 

I даражадагы диплом: Калбекова Т.Ж. (ОшМУ), илимий жетекчиси: окутуучу 

Самиева А.Ж. 

II даражадагы диплом: Хомиджанова Ш.К. (ОшМУ), илимий жетекчиси: п.и.к., 

доцент Жутанова Г.А. 

XVII Педагогикалык билим берүүнү модернизациялоо секциясынан: 

III даражадагы диплом: Джорабаева Т.И. (ОшМУ), илимий жетекчиси: улук 

окутуучу Жакупова Г.С. 

 

    
 

2024-жылдын 23-ноябрында ОшМУнун педагогика кафедрасынын 

башчысы, доцент Г.А. Жутанованын демилгеси менен "Деңгээлдик билим берүү 

технологиялары" аттуу илимий-методологиялык семинар өткөрүлдү. Семинар 

офлайн жана онлайн форматта уюштурулуп, ага белгилүү балдар жазуучусу, 

п.и.д., профессор Рысбаев Сулайман Казыбаевич катышты. 

Семинарда ОшМУнун академиялык иштер жана билим берүү саясатын 

өнүктүрүүнү стратегиялык пландаштыруу башкармалыгынын начальниги, ф-

м.и.к., доцент Ж.А. Артыкова, ф-м.и.к., доцент Т.М. Папиева, аспирантура 

бөлүмүнөн ф-м.и.к., доцент Г.Анарбаева, ОшМУнун аспиранттары, МФТИТ, 

тарых жана юридика институтунун магистранттары, педагогика кафедрасынын 

профессордук-окутуучулук жамааты, кафедра менен келишим түзгөн 

мектептердин мугалимдери жана студенттер катышышты. 

 



   
 

2024-жылдын 28-октябрь күнү ОшМУнун педагогика кафедрасынын 

башчысы, доцент Г.А. Жутанованын демилгеси менен магистранттар үчүн 

"Заманбап шарттарда үзгүлтүксүз билим берүүнүн көйгөйлөрү" аттуу илимий-

методикалык семинар (офлайн-онлайн форматта) уюштурулду. Семинарга 

Кыргыз Республикасынын эмгек синирген мугалими, педагогика кафедрасынын 

доценти Г.М. Мадаминов чакырылды. Семинарга МФТИТ, тарых жана юридика 

институтунун магистранттары, студенттери, ОшМУнун окутуунун сапаты жана 

методикалык камсыздоо бөлүмүнүн методист-координатору М.Т. Нурмаматова , 

педагогика кафедрасынын профессордук-окутуучулук жамааты жана 

аспиранттары катышты. Семинардын жүрүшүн ОшМУнун “Үмүт” теле 

студиясы жана ЭлТР Билим жана Илим телеканалы тартып, уюштуруучулардан, 

магистранттардан жана катышуучулардан интервью алышты. 

 

  
 

2024-жылдын 24-25-октябрында педагогика кафедрасынын башчысы, 

п.и.к., доцент Г.А. Жутанова журналистика кафедрасынын окутуучулары менен 

биргеликте Өзбекстан Республикасынын Наманган мамлекеттик 

университетинде "Ономастикалык бирдиктердин социолингвистикалык, 

этнолингвистикалык, лингвопоэтикалык жана лингвомаданий изилдөө 

маселелери" аталышындагы ІІ Эл аралык илимий-практикалык конференцияга 

катышып, Наманган теле-радиосуна конференциянын уюштурулушу тууралуу 

интервью берди. Ошондой эле аталган университеттин педагогикалык 



багытындагы студенттерине “Креативдүүлүктү баалоо жана өлчөө” темасында 

конок лекция окуп, кайтарым байланышта жасалып жаткан ишмердүүлүк эки 

мамлекеттин университеттеринин мобилдүүлүгү, студенттердин келечегине 

арналгандыгы маалымдалды. 

 

    
 

 

2024-жылдын 14-сентябрь куну педагогика, искусство жана журналистика 

институтунун педагогика кафедрасынын чакыруусу менен п. и.д., профессор 

А.Т.Калдыбаева “Билим беруудогу тренддер” аталыштагы илимий- 

методологиялык семинар отуп берди. Семинарды педагогика кафедрасынын 

башчысы п. и.к, доцент Г.А. Жутанова алып барды. Семинарга ОшМУнун 

аспирантура жана докторантура болумунун башчысы, б.и.к., доцент 

Ж.Т.Молдалиев, педагогика, искусство жана журналистика институтунун жана 

педагогика кафедрасынын жалпы жамааты, ОшМУнун жаш илимпоздору, 

аспиранттары жана магистранттары катышышты. 

 

  
 

2024-жылдын 14-майында Ош мамлекеттик университетинин Педагогика 

кафедрасынын башчысы, доцент Жутанова Гульмира Атанбековнанын 

жетекчилиги менен “Педагогика” дисциплинасы боюнча “Креативдүү, 

компетенттүү студент”аталыштагы эл аралык деңгээлде “Акыл ордо” 

интеллектуалдык таймашы өткөрүлдү. 



Таймашка Ош мамлекеттик университетинин жана Өзбекстан мамлекетинин 

МЭЖОЖ “Экономика жана педагогика” университеттеринин педагогикалык 

багытындагы факультеттеринин 2-курстарынын студенттери катышышты.  

 

 

   
 

  
 

2024-жылдын 24-апрель күнү ОшМУнун илим жумагылынын алкагында жана 

ОшМУнун 85 жылдыгына карата Педагогика кафедрасы "Көп баскычтуу билим 

берүү шартында заманбап мугалимдерди даярдоо маселелери" аттуу илимий 

конференция өткөрдү. Конференцияга ОшМУнун илим жана инновация 

бөлүмүнүн башчысы Н.Н. Курбанбаева жана факультеттин илимий иштер 

боюнча орун басары Э.К. Сагынбаев, магистранттар, студенттер катышышты. 

Бул окуу жылындагы конференция жылдагыдан өзгөчө уюштурулду. Анткени 

жогоруда жазылган катышуучулардан сырткары конференцияга Кыргыз эл 

мугалими, п.и.к. Г.М. Мадаминов, Б. Сыдыков атындагы Кыргыз-Өзбек эл 

аралык университетинин доценти Ж. Каденова, Баткен областынын №9 мектеп-

гимназиясынын мугалими Т.Ж. Каракулова, Жалал-Абад областынын «Аннур» 

окуу-борборунан Оторбаев Улан катышышты. 

 



  
2024-жылдын 27-мартынан 29-мартка чейин ОшМУнун бир канча 

кызматкерлери педагогика кафедрасынын башчысы п.и.к., доцент Г.А. 

Жутанованын демилгеси менен Өзбекстандын Андижан шаарындагы Экономика 

жана педагогика университетинде иш сапарда болушту. Иш сапардын максаты 

аталган университет менен окуу, илимий, методикалык багытындагы 

байланышты күчөтүү. Педагогика кафедрасынан доценттер Г.А.Жутанова, 

Ж.М.Айдарова жана улук окутуучулар Г.С Жакупова, В.А. Байсубановалар иш 

сапарга барып келишти. 

 

  
 

  
 

 



Ош МУнун Аспирантура жана докторантура бөлүмү тарабынан 

уюштурулган “Студент жана илимий-техникалык прогресс” аттуу X юбилейлик 

аймактык студенттик илимий конференциянын ПЕДАГОГИКАЛЫК БИЛИМ 

БЕРҮҮНҮ МОДЕРНИЗАЦИЯЛОО VII секциясын п.и.к., доцент Жутанова Г.А. 

жетектеди. Конференцияга Баткен, Жалал-Абад жергесинен, Ош шаарындагы 

бардык ЖОЖдордон илимий баяндамачылар студенттер жана магистарнттар 

келишкен. Мындан тышкары кафедрадан Байсубанова В.А., Айдарова Ж.М., 

Сүйүнбаева М.С.лар жана К.Ш.Токтомаматов атындагы эл аралык 

университетинен Мисират Макамбаевналар катышышты. Конференция 

презентациялардын негизинде суроо-жооп жана талкуулар менен коштолуп, 

акырында жылуу пикирлер, ыраазычылык сөздөр айтылды. Жыйынтыгында I 

орун Азизбекова Б. II орун Маралова М. III орун Топчубаева Д. (магистрант) 

ОшМУнун магистрант, студенттери багындырды. 

 

  
 

2023-жылдын 24-ноябрында ОшМУнун педагогика жана психология 

факультетинин педагогика кафедрасынын доценти Мисирали Колдошевди 

И.Арабаев атындагы Кыргыз мамлекеттик университети жана Кыргыз билим 

берүү академиясынын алдында педагогика илимдеринин доктору (кандидаты) 

окумуштуулук даражасын изденип алуу үчүн уюштурулган D13.23.662 

диссертациялык кеңешинде п.и.д., профессор Муратов Абдыкерим 

Жаркынбаевичтин жетекчилигинде 13.00.01-жалпы педагогика,педагогиканын 

жана билим берүүнүн тарыхы адистиги боюнча педагогика илимдеринин 

доктору окумуштуулук даражасын изденип алуу үчүн жазылган« “Манас”-

кыргыз элинин педагогикалык ойлорунун энциклопедиялык 

феномени»аталыштагы диссертациялык ишинийгиликтүү коргоду. 

 



 
 

2023- жылдын 24-май күнү студенттердин билим,билгичтик,көндүмдөрүн 

бышыктоо максатында педагогика жана психология факультетинин педагогика 

кафедрасы тарабынан педагогика дисциплинасы боюнча «Акыл ордо» 

интеллектуалдык таймашы өткөрүлдү. 

Таймашка тарых жана социалдык иштер факультети “ЧынАйт”, Кыргыз 

филологиясы жана журналистика факультетинин “Көсөм”,дүйнөлүк тилдер жана 

маданият факультетинин “Big mind”, Табият таануу, туризм жана агрардык 

технологиялар “Экопедагогтор”, Дене тарбия факультети “Жаш спортчул 

педагогтор” жана Физика жана техника факультетинен "Эрудит" командалары 

катышты. 

 

  
 

 



 

2023-жылдын 25-апрелинде "Көп баскычтуу билим берүү шартында заманбап 

мугалимдерди даярдоо маселелери" аттуу илимий конференция болуп өттү. 

Конференцияда студенттер, магистранттар жана кафедранын профессордук-

окутуучулук курамы катышышты. Студенттер жана магистранттар даярдаган 

илимий докладдарын баяндап, I,II,III даражадагы дипломдор жана ардак 

громаталар менен сыйланышты. 
 

  
 
 


